
Als u gegevens uit deze bewerking gebruikt voor genealogische of historische doeleinden, dient een 
verwijzing naar deze bewerking vermeld te worden. Bij gebruikmaking van gegevens uit deze 
bewerking ten behoeve van publicaties, in welke vorm dan ook, moet een adequate bronvermelding 
naar deze bewerking worden vermeld. 

 
 

Regest 1 d.d. 25-03-1500. 
Wij scepenen tot Monster doen condt allen luijden dat voir ons quam Cornelis Adriaensz. ende belijde 
hem vercoft te hebben Bartelmees Heijnrixz. twie rinsche ghulden tsiairs als ewige ende erflike rente, 
tstuck viertich groot gherekent. Ende altijt jairlix verschinen sullen tot Voirscoten ende Valkenburger 
Marte. Welke renten voirsz. Cornelis voirn. hem versekert heeft op vier marghen lants gelegen in 
Monster ambocht ende hiet Colijns woninge, dair den eijghendom of toebehoirt die Memorie inden 
Hage. Ende hebben belegen die suijtsijde die kerck tot Monster, die noirtsijde Dirck Poesse kinderen 
inden Hage, dat westeijnde Duijst Henrixz. tot Delft ende dat oesteijnde die Cruijswecht bij Monster 
molen. Ende Cornelijs voirsz. beloeft Bartelmees voirn. dese voirsz. renten te vrijen ende te waren 
alsmen vrij renten schuldich is te waren ten ewigen dagen. Ende belide hem vanden voirsz. coop al 
wel betaelt ende voldaen te wesen, den lesten penninck mitten eersten van Bartelmees voirsz. 
ontfangen sonder hem ende sijnen erven dair van afquijten. In kennisse der wairheijt hebben wij 
scepenen tot Monster desen brieff wthangende besegelt mit onsse ghemeen zegele. Int jair ons heren 
duijssent vijfhondert opten 25

e
 dach in Marcio. 

 
 

Regest 2 d.d. 31-03-1501. 
Ic Bertelmees Henrijksz. tot Naeldwijck doe condt allen luijden dat ic vercoft hebbe heer Sijmon van 
Saenen off den houder des briefs twie rinsche gulden tsiaers stuck viertich groot gerekent ewich ende 
erflike renthen die alle jaers verschinen sullen tot Voirschoten ende Valkenburger marte. Welke voirsz. 
renten ic hem bewijse ende verse(ke)rt hebbe op vier margen lants, gelegen in Monster ambocht ende 
hiet van outs Colijns woninghe. Daer den eijghendom nu ter tijt toe behoert die Memorie inden Haech. 
Welke voirsz. rente gelove ic hem te vrijen ende te waeren in allen manieren ende voirwaerden als 
desen onderste doergesteken brieff wtwijst ende verclaert. Ende belije mij van dese coep wel voldaen 
ende betaelt den lesten penninck mitten eersten. Alle dinck sonder arch ende lijst. In kennisse der 
waerheit soe hebbe ic Bertolmees Heijnrijcksz. voirsz. desen brieff bezegelt mit mijnen zegel hier 
beneden onder angehangen. Int jaer ons heeren dusent vijfhondert ende een opten lesten dach in 
maert. 


